
Devaih Kritam 05 Vishnu Stotram

ದೇವೈಃ ಕೃತಂ 5ವಿಷ್ಣುಸ್ತೋತ್ರಂ

ದೇವಾಊಚುಃ .
ನಮೋ ದೇವಾಧಿದೇವಾಯ ವಿಷ್ಣವೇಽಮಿತತೇಜಸೇ .

ಭಕ್ತವಿಘ್ನವಿನಾಶಾಯ ವೈಕುಂಠಾಯ ನಮೋ ನಮಃ .. 32-24..
ಹರಯೇಽದ್ಭುತಸಿಂಹಾಯ ವಾಮನಾಯಮಹಾತ್ಮನೇ .

ಕ್ರೋಡರೂಪಾಯಮತ್ಸ್ಯಾಯ ಪ್ರಲಯಾಬ್ಧಿನಿವಾಸಿನೇ .. 32-25..

ಕೂರ್ಮಾಯಮಂದರಧೃತೇ ಭಾರ್ಗವಾಯಾಬ್ಧಿಶಾಯಿನೇ .

ರಾಮಾಯಾಖಿಲನಾಥಾಯ ವಿಶ್ವೇಶಾಯ ಚ ಸಾಕ್ಷಿಣೇ .. 32-26..

ದತ್ತಾತ್ರೇಯಾಯ ಶುದ್ಧಾಯ ಕಪಿಲಾಯಾರ್ತಿಹಾರಿಣೇ .

ಯಜ್ಞಾಯ ಧೃತಧರ್ಮಾಯ ಸನಕಾದಿಸ್ವರೂಪಿಣೇ .. 32-27..

ಧ್ರುವಸ್ಯ ವರದಾತ್ರೇ ಚ ಪೃಥವೇ ಭೂರಿಕರ್ಮಣೇ .

ಋಷಭಾಯ ವಿಶುದ್ಧಾಯ ಹಯಶೀರ್ಷಭೃತಾತ್ಮನೇ .. 32-28..

ಹಂಸಾಯಾಗಮರೂಪಾಯಾಮೃತಕುಂಭವಿಧಾರಿಣೇ .

ಕೃಷ್ಣಾಯ ವಾಸುದೇವಾಯ ಸಂಕರ್ಷಣವಪುರ್ಧೃತೇ .. 32-29..

ಪ್ರದ್ಯುಮ್ನಾಯಾನಿರುದ್ಧಾಯ ಬ್ರಹ್ಮಣೇ ಶಂಕರಾಯ ಚ .

ಕುಮಾರಾಯ ಗಣೇಶಾಯ ನಂದಿನೇ ಭೃಂಗಿಣೇ ನಮಃ .. 32-30..
ಗಂಧಮಾದನವಾಸಾಯ ನರನಾರಾಯಣಾಯ ಚ .

ಜಗನ್ನಾಥಾಯ ನಾಥಾಯ ನಮೋ ರಾಮೇಶ್ವರಾಯ ಚ .. 32-31..

ದ್ವಾರಕಾವಾಸಿನೇ ಚೈವ ತುಲಸೀವನವಾಸಿನೇ .

ನಮಃ ಕಮಲನಾಭಾಯ ನಮಸ್ತೇ ಪಂಕಜಾಂಘ್ರಯೇ .. 32-32..

ನಮಃ ಕಮಲಹಸ್ತಾಯ ಕಮಲಾಕ್ಷಾಯ ತೇ ನಮಃ .
ಕಮಲಾಪ್ರತಿಪಾಲಾಯ ಕೇಶವಾಯ ನಮೋ ನಮಃ .. 32-33..
ನಮೋ ಭಾಸ್ಕರರೂಪಾಯ ಶಶಿರೂಪಧರಾಯ ಚ .

ಲೋಕಪಾಲಸ್ವರೂಪಾಯ ಪ್ರಜಾಪತಿವಪುರ್ಧೃತೇ .. 32-34..

ಭೂತಗ್ರಾಮಸ್ವರೂಪಾಯ ಜೀವರೂಪಾಯ ತೇಜಸೇ .

ಜಯಾಯ ಜಯಿನೇ ನೇತ್ರೇ ನಿಯಮಾಯ ಕ್ರಿಯಾತ್ಮನೇ .. 32-35..

ನಿರ್ಗುಣಾಯ ನಿರೀಹಾಯ ನೀತಿಜ್ಞಾಯಾಕ್ರಿಯಾತ್ಮನೇ .

ಬುದ್ಧಾಯ ಕಲ್ಕಿರೂಪಾಯ ಕ್ಷೇತ್ರಜ್ಞಾಯಾಕ್ಷರಾಯ ಚ .. 32-36..

ಗೋವಿಂದಾಯ ಜಗದ್ಭರ್ತ್ರೇಽನಂತಾಯಾದ್ಯಾಯ ಶಾರ್ಙ್ಗಿಣೇ .

ಶಂಖಿನೇ ಗದಿನೇ ಚೈವ ನಮಶ್ಚಕ್ರಧರಾಯ ಚ .. 32-37..

ಖಡ್ಗಿನೇ ಶೂಲಿನೇ ಚೈವ ಸರ್ವಶಸ್ತ್ರಾಸ್ತ್ರಘಾತಿನೇ .

ಶರಣ್ಯಾಯ ವರೇಣ್ಯಾಯ ಪರಾಯ ಪರಮಾತ್ಮನೇ .. 32-38..

ಹೃಷೀಕೇಶಾಯ ವಿಶ್ವಾಯ ವಿಶ್ವರೂಪಾಯ ತೇ ನಮಃ .
ಕಾಲನಾಭಾಯ ಕಾಲಾಯ ಶಶಿಸೂರ್ಯದೃಶೇ ನಮಃ .
ಪೂರ್ಣಾಯ ಪರಿಸೇವ್ಯಾಯ ಪರಾತ್ಪರತರಾಯ ಚ .. 32-39..

ಜಗತ್ಕರ್ತ್ರೇ ಜಗದ್ಭರ್ತ್ರೇ ಜಗದ್ಧಾತ್ರೇಂಽತಕಾಯ ಚ .

ಮೋಹಿನೇ ಕ್ಷೋಭಿನೇ ಕಾಮರೂಪಿಣೇಽಜಾಯ ಸೂರಿಣೇ .. 32-40..

ಭಗವಂಸ್ತವ ಸಂಪ್ರಾಪ್ತಾಃ ಶರಣಂ ದೈತ್ಯತಾಪಿತಾಃ .
ತದ್ವಿಧತ್ಸ್ವಾಖಿಲಾಧಾರಯಥಾ ಹಿ ಸುಖಿನೋ ವಯಂ .. 32-41..

ಪುತ್ರಮಿತ್ರಕಲತ್ರಾದಿಸಂಯುತಾ ವಿಹರಾಮಹೇ .

ಇತಿ ನಾರದಪುರಾಣೇ ಉತ್ತರಭಾಗೇ ದ್ವಾತ್ರಿಂಶಾಧ್ಯಾಯಾಂತರ್ಗತಂ
ದೇವೈಃ ಕೃತಂ ವಿಷ್ಣುಸ್ತೋತ್ರಂ ಸಮಾಪ್ತಂ .

ಬೃಹನ್ನಾರದೀಯಪುರಾಣ .ಉತ್ತರಭಾಗ .ಅಧ್ಯಾಯ 32/24-41..

bRRihannAradIyapurANa . uttarabhAga . adhyAya 32/24-41..

